
GOUVÈNÈ CUOMO ANNOUNCES PLAN NY PARKS 2020 POU MODÈNIZE SISTÈM 
PARK ETA 

 
Yo pral envesti $900 milyon dola nan State Park yo jiska 2020 

 
Gouvènè Andrew M. Cuomo jodia te devwale yon plan sèt-pwen nan NY Parks 2020 ki 
pral ogmante apeprè $900 milyon nan finansman piblik ak prive pou modènize sistèm 
park Eta. NY Parks 2020 te yon apèsi nan Ajanda Opòtinite Gouvènè a. Plan an fè pati 
nan yon angajman plizyè ane depi 2011 pou restore etablisman yo, amelyore 
eksperyans vizitè, mete ajou afichaj epi kreye pi bon aksè pou touris nan park yo 
toupatou nan Eta. Bidjè Egzekitif 2015-16 lan ajoute $110 milyon dola nan inisyativ sa. 
 
“Eta New York se kay kèk nan pi bèl zòn lwazi anplennè nan peyi a – e envestisman sa 
a pral ede kenbe yo nan bon kondisyon epi amelyore eksperyans lan pou tout vizitè 
park nou yo,” Gouvènè Cuomo te deklare. “Plane NY Parks 2020 ap bati sou siksè 
resan Eta nan devlope sit istorik ak park nou yo an motè ekonomik lokal, e li pral 
pozisyone Eta New York kòm yon gwo destinasyon lwazi pou ane kap vini yo.” 
 
Komisyonè Rose Harvey nan Biwo Pak, Lwazi ak Konsèvasyon Istorik te devwale Plan 
NY Parks 2020 nan Saratoga Spa State Park jodia, kote Gouvènè a te deja mande plis 
pase $7 milyon dola pou amelyore peyizaj istorik nasyonal ak Park Eta ki pi enpòtan 
nan Capital Region. Envestisman an ap rann posib divès varyete pwojè nan Saratoga 
Spa State Park– enkli nouvo santye ki pave, restore paviyon piknik yo; amelyore 
konplèks Victoria Pool; yon nouvo teren jwèt; yon modènizasyon ki pi dirab nan antre 
Sant Pèfòmans Art nan Saratoga ak Prezèvasyon Istorik Bathhouses Lincoln ak 
Roosevelt. 
 
Plan NY Parks 2020 plizyè ane sa a pral modènize epi pote park eta yo nan nòm 
21yèm syèk la nan: 

• Fè envestisman konplè nan park eta popilè ki pi enpòtan yo tankou Saratoga 
Spa, Niagara Falls ak Jones Beach pou asire ke yo rete enpòtan nan tout 21yèm 
syèk la;  
•  Vize envestisman pou pwojè ki pwomote sante, lwazi aktif anplennè; 
• Asire ke moun nan tout nivo nan lavi a gen opòtinite pou konekte avèk park yo; 

• Ranplase etablisman piblik ki te byen itilize yo men ki delabre ansanm avèk 
enfrastrikti enpòtan yo ki te neglije pandan twò lontan; 
• Prezève sit isitorik ak byen kiltirèl yo; 
• Garanti bon gouvènans nan kèk ekosistèm ki pi inik nan Eta, sa ki gen ladan 
pou fè yo vin pi rezistan a kondisyon move tan; ak 
• Ogmante enpak touris nan State Parks yo pou dinamize ekonomi lokal yo. 

Pwojè a etabli plan sou fason State Parks yo pral reyalize sèt priyorite stratejik yo, sa ki 
gen ladan:  

• Bati ak amelyore nouvo etablisman lwazi yo tankou teren jwèt, teren espò ak 
etablisman pou naje;  
• Ouvri park ki pa itilize ase yo epi rekonekte timoun yo deyò nan bati nouvo sant 
nati; 
• Modènize ak renove teren kan ak kabin yo, saldeben piblik, estasyon kontak ak 
paviyon piknik yo; 
• Prezève ak amelyore bilding istorik yo nan repare twati ak fenèt ak restore 
wòch istorik yo; 
 

• Pwojè yo te antreprann ki anpeche espès anvayisan, amelyore rezistans tanpèt 
ak enplemante inisyativ enèji efikas ki fè state parks yo vini yon modèl dirabilite; 
ak  
• Devlope patenarya ki amelyore sèvis vizitè yo tankou restoran ak etablisman 
kiltirèl yo epi òganize plis aktivite lwazi ak kiltirèl ki pwomote atou touris New 
York. 

 
Plan NY Parks 2020 disponib la. 
 
Komisyonè pou Biwo Pak, Lwazi ak Konsèvasyon Istorik Rose Harvey te deklare, 
“Gouvènè Cuomo te yon defansè prensipal pou sistèm Park Eta New York – transfòme l 
nan youn ki pi enpòtan pou vizitè 21yèm syèk la, avèk etablisman modèn ak pwogram ki 
pi rich ak pi bon aksè pou tout moun. Plan NY Parks 2020 montre vizyon Eta pou fikse 
ak restore enfrastrikti ki aje a men tou lap transfòme park yo nan yon fason ki pi 
entelijan, youn kap akeyi tout vizitè park yo, balanse jeyografikman, rezistans ak 
dirabilite.” 
 
Direktè Egzekitif Parks & Trails New York Robin Dropkin te deklare, “State Park ak sit 
istorik yo se kouwòn bijou. Angajman san parèy plizyè ane Gouvènè Cuomo nan bèl 
sistèm park eta nou an te mete an mouvman yon renesans park remakab, youn ke nou 
poko wè nan tan nou an. Sètènman, sa a pral youn nan eritaj ki pi dirab administrasyon 
sa ap kite pou pwochen jenerasyon Nouyòkè yo.” 
 
Direktè Egzekitif Open Space Institute’s Alliance pou Pwogram Park Eta New York Erik 
Kulleseid te deklare, “Grasa Gouvènè Cuomo, park eta New York yo sou yon gwo siy 
pwogrè! NY Parks 2020 garanti pi gwo trezò natirèl nou ki pral sous fyète, vitalite 
kominotè ak fòs ekonomik pou pwochen jenerasyon Nouyòkè yo. Li enteresan pou 
konnen ke yo pral kenbe trajektwa envestisman an e park nou yo pral kontinye restore 
nan mayifisans kap benefisye Empire State ansanm avèk sitwayen li yo.” 

Nan 2010, ane anvan Gouvènè a te antre nan administrasyon an, 88 park te menase 
pou yo fèmen. Depi li te antre nan administrasyon an, Gouvènè Cuomo te ranvèse 
tandans sa a pa yon transfòmasyon plizyè-ane nan resous anplennè New York yo. Ant 
2010 ak 2014 Gouvènè a te avanse 279 pwojè amelyorasyon park nan 109 park ak sit 
istorik. 
 
Avèk plis pase 62 milyon vizitè nan 2014, prezans nan park eta yo nan yon nivo istorik e 
lap kontinye grandi, li te ogmante 8 pousan depi Gouvènè a te antre nan 
administrasyon an. 
 
Biwo Pak, Lwazi ak Konsèvasyon Istorik Eta New York sipèvize 180 pak ak 35 espas 
istorik eta a, epi gen 62 milyon moun ki vizite yo chak ane. Pou jwenn plis enfòmasyon 
sou nenpòt nan zòn lwazi sa yo, rele 518-474-0456, oswa vizite www.nysparks.com, 
konekte sou Facebook, oswa swiv nou sou Twitter. 

